
E z dut nik normalean «El País» 
irakurtzen. Are gutxiago beronen 
eraskineko gurutzegrama egiten. 

«El País», bestalde, Fraintzia-ko «Le 
Monde»famatuarenkideaomenda:alegia, 
espainiar arruntaren prentsa-ispilua. Eta 
bai Madrileko bai Pariseko egunkariok, 
«fanatismo» kutsu guztietatik at omen 
daude. Hots, joan den astean, «El País» 
eko gurutzegrama horretan, 15. zutabean, 
hau irakur zitekeen: «En cierto sentido, en 
elia enseñan euskara». Zortzi letra. 
Hemendik eta handik saiatu, eta gakoa 
hauxe zen : «ikastola». Hitz batez, 
ikastoletan, «besteak beste», euskaraz 
ikasten da. Zergatik hori ? Erantzuna erraza 
da: «En las ikastolas se enseña a odiar a 
España». Zergatik joera irankor hori ? «En 
la ikastola se prepara a los futuros 
especialistas del tiro en la nuca» ... Nork 
sinesten du hori gaur Euskal Herrian ? Hala 
ere, Euskal Herri abertzale eta 
borrokalariaren ikur bihurtuta dago ikastola 
betidanik. Hori egia ez dela behin eta berriz 
errepikaturik ere, «en la ikastola en cierto 
sentido se enseña euskara». Zergatik ? 
Politikari profesionalen gainetik, herriak 
ikastolan somatzen du abertzaletasunaren 
arragoa. Eta herri xumearen susmoa 

bertago dago, egia esan, sasijakintsu 
askoren argudio mordoa baino. Euskal 
Herriaren ardatza euskara da. Eta euskara 
ardatza izanik, euskal nazioaren 
zimentarria euskal eskolan dago. Alegia, 
«ikastola»deritzon horretan.Ezdago,gaur 
ere, euskaraz hitz egitea baino dinamita 
bortitzagorik (orain dela gutxiko elizkizun 
horretan garbi agertu denez). Eta ez dago 
inperialismoaren jokoa egiteko modu 
gotorragorik, erdaraz hitz egitea baino. 
Euskal Herria euskal herria besterik ez da. 
Nahiz etsaieketa bertoko ustelek betidanik 
besterik aldarrikatu. Gure herriaren muina 
euskal irakaskuntzan sendotzen dela uste 
dutenak, egian daude. Eta benetako 
«terrorismoa» hor dela sinesten dutanak, ez 
dabiltza oso oker.Hau zalantzatan jar dezagun 
lanean diardutenak, alferrik ari dira. 
Burujabetsarik gabe, soluziorik ez Euskal 
Herriarentzat. Lanposturik gabe, irteerarik ez 
Eukal Herriarentzat.Egia.Baina burujabetzaz 
eta lanpostuz mukurru horniturik ere, 
euskararik gabe Euskal Herririk ez. Hamaika 
aldizesana, baina beste hamaikatan ahaztua. 
Madrilen euskal eskolaren beldurrak 
daudenek, askoz hobeki ulertzen dute herri 
honen gakoa, bertako sasi-jakintsuek baino. 
Gure aberriaren ardatza euskara baita. 


